
 
 : ز کے لیے  KATHY HOCHULگورنر   2023/ 24/ 3 فوری ریلیے

 
 

نے قانونی دائرہ اختیار والے پانچ علاقوں میں غیر مہلک فائرنگ کے واقعات کو حل کرنے اور   HOCHULگورنر 
  اسلحے کے انتقامی تشدد کو روکنے میں پولیس اور مدعیان کی مدد کے لیے نئے اقدام کا اعلان کیا ہے

   
بفلو، راچسٹر، سکینیکٹیڈی، ٹرائے اور یوٹیکا میں پولیس کے محکموں اور ان کے کاؤنٹی ڈسٹرکٹ اٹارنیز کے دفاتر  

کا اشتراک کریں گے تاکہ تحقیقاتی عمل کو بہتر بنایا جائے اور جانیں بچانے کے  866,564ریاستی فنڈ کی مد میں $
   لیے ثبوت پر مبنی طریقے نافذ کیے جائیں

   
ریاستی ڈویژن کی مجرمانہ انصاف کی خدمات کے ذریعے نیوبرگ اور یوٹیکا میں فنڈ شدہ نمائشی پروجیکٹس سے، 

  دونوں شہروں میں غیر مہلک فائرنگ سے پاک کرنے کی شرح میں اضافہ ہوا ہے
   
  

نے ایک نئے اقدام کا اعلان کیا ہے تاکہ قانونی دائرہ اختیار والے پانچ علاقوں میں غیر   Kathy Hochulگورنر 
مہلک فائرنگ کے واقعات کو حل کرنے اور اسلحے کے انتقامی تشدد کو روکنے میں پولیس اور مدعیان کی مدد کی  

ن کے کاؤنٹی ڈسٹرکٹ اٹارنیز کے  جائے۔ بفلو، راچسٹر، سکینیکٹیڈی، ٹرائے اور یوٹیکا میں پولیس کے محکمے اور ا
حاصل کریں گے تاکہ تحقیقاتی عمل کو بہتر بنایا جائے اور جانیں بچانے کے   866,564دفاتر ریاستی فنڈ کی مد میں $

لیے ثبوت پر مبنی طریقے نافذ کیے جائیں۔ ریاستی ڈویژن کی مجرمانہ انصاف کی خدمات کے ذریعے نیوبرگ اور 
شی پروجیکٹس سے، دونوں شہروں میں غیر مہلک فائرنگ سے پاک کرنے کی شرح میں اضافہ  یوٹیکا میں فنڈ شدہ نمائ

  ہوا ہے۔
   

"جب ہم اسلحے کے تشدد کو کم کرنے کے لیے کام کر رہے ہیں، تو یہ ضروری ہے کہ ہم غیر مہلک فائرنگ کے  
نے   Hochul گورنر مسائل کو حل کریں اور اسلحے کے اضافی تشدد کی صورت میں انتقامی کارروائی کو روکیں،"

ارروائی جان لیوا ثابت ہو سکتی ہے۔ یہ فنڈنگ،  "ہم جانتے ہیں کہ جب ان جرائم کو حل نہ کیا جائے تو انتقامی ک کہا۔
پولیس اور مدعیان کو غیر مہلک فائرنگ کے مسئلے کو حل کرنے، انتقامی کارروائیوں کو روکنے اور اسلحے کے 

   مجموعی تشدد کو کم کرنے کے لیے درکار وسائل فراہم کرتی ہے۔"
   

عوامی تحفظ اور جرائم میں کمی کے لیے مسلسل عزم کی عکاسی کرتا ہے، جبکہ   کے  Hochul یہ اعلان گورنر 
اس ہفتے کے آغاز میں،   ریاست نیویارک کی اسلحے کے تشدد سے بچاؤ کی جامع حکمت عملیوں کو وسعت دیتا ہے۔

کے بجٹ میں عوامی تحفظ  2024اور مالی سال اعلان کیا ہے  نے ریاست بھر میں جرائم کے ڈیٹا کا Hochul گورنر
  کی سرمایہ کاریوں اور اصلاحات کی ضرورت کو اجاگر کیا ہے۔

  
ریاست نیویارک میں قانون نافذ کرنے والے اداروں نے رپورٹ کی ہے کہ جن کمیونٹیز کی وہ خدمت کرتے ہیں ان میں  

کے ذمہ دار، افراد کے چھوٹے گروپس ہیں، لیکن شواہد اکٹھا کرنے اور ان کا جائزہ   اکثر واقعات اسلحے کے تشدد کے
لات کو حل کرنا مشکل ہو سکتا ہے، اس کے علاوہ ان  لینے کے لیے ضروری وسائل کی کمی کی وجہ سے ان معام

متاثرین اور گواہوں سے معلومات اکٹھی کرنے میں درپیش مشکلات کی وجہ سے بھی دشواری ہو سکتی ہے، جو اکثر 
ڈرتے ہیں یا تفتیش کاروں کے ساتھ تعاون کرنے کو تیار نہیں ہوتے۔ ان کیسز کے اختتام کے فقدان کے نتیجے میں  

  قامی تشدد پیش آتا ہے، نیز کمیونٹی کی جانب سے قانون نافذ کرنے والے اداروں پر اعتماد میں کمی آتی ہے۔اکثر انت
  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-details-statewide-crime-data-highlights-need-public-safety-investments-and&data=05%7C01%7CRicardo.Pelaez%40otda.ny.gov%7C164b146942a445bfb26708db2c869835%7Cf46cb8ea79004d108ceb80e8c1c81ee7%7C0%7C0%7C638152729369891594%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=A1jo90pLnMaRmAjReOUknpS111ZdGU3owNsclrGKgq0%3D&reserved=0


جون تک جاری، نئی گرانٹ فنڈنگ سے پولیس، مدعیان اور جرائم کے تجزیہ کاروں کی پرُعزم ٹیموں کو مدد ملے  30
گی جو غیر مہلک فائرنگ کے معاملات کو اس مقام پر حل کرنے کے لیے مل کر کام کرتی ہیں جہاں سے ان کی  

ا جاتا ہے۔ اس تعاون سے ٹیموں کے لیے ممکن ہو  اطلاع دی جاتی ہے، جیسا کہ عام طور پر قتل کی تحقیقات میں دیکھ
گا کہ جرائم کے واقعات کی روک تھام کریں اور فوری طور پر شواہد اکٹھے کیے جائیں اور محفوظ بنائے جائیں، جس 

کی  866,564ان گرانٹس میں سے $ سے غیر مہلک فائرنگ کے ذمہ داروں کی شناخت کے امکانات بڑھ جائیں گے۔
اخراجات اور آلات کے لیے فنڈنگ میں بھی مدد ملے  اوورٹائم کےذیل قانون نافذ کرنے والے ادارونرقم سے مندرجہ 

  گی:
  

  248,970بفلو محکمۂ پولیس: $ •

  68,482ایری کاؤنٹی اٹارنی: $ •

  134,100راچیسٹر محکمۂ پولیس: $ •

  55,313مونرو کاؤنٹی ڈسٹرکٹ اٹارنی: $ •

  89,349سکینیکٹیڈی محکمۂ پولیس: $  •

  65,840سکینیکٹیڈی کاؤنٹی ڈسٹرکٹ اٹارنی: $ •

  45,200یوٹیکا محکمۂ پولیس: $ •

  47,600اونیڈا کاؤنٹی ڈسٹرکٹ اٹارنی: $ •

  80,272ٹرائے محکمۂ پولیس: $ •

  31,438رینسیلر کاؤنٹی ڈسٹرکٹ اٹارنی: $ •

   
"ان گرانٹس سے پولیس،  نے کہا، Rossana Rosadoڈویژن برائے مجرمانہ انصاف کی خدمات کی کمشنر 

مدعیان اور جرائم کے تجزیہ کاروں کی پرُعزم ٹیموں کو فنڈ دینے میں مدد ملے گی جو ان جرائم کو حل کرنے کے  
عمل درآمد کر سکتے ہیں۔ ہم   لیے ثابت شدہ، ثبوت پر مبنی نقطۂ نظر پر بھروسہ کر سکتے ہیں اور اس پر

کو سراہتے ہیں کہ انہوں نے اس اقدام کی حمایت کی اور اسلحے کے تشدد کو کم کرنے کے لیے ثابت  Hochul گورنر
  شدہ، مؤثر حکمت عملیوں کو نافذ کرنے کے لیے اپنا قائدانہ کردار ادا کیا ہے۔"

  
 ,Gun Involved Violence Eliminationمے )اسلحے کے زور پر تشدد کے خات  جولائی تک ریاست کے 1

GIVEکے ذریعے ان ایجنسیوں کی فنڈنگ جاری رہے گی۔ بفلو، راچسٹر، سکینیکٹیڈی، ٹرائے اور یوٹیکا   ( کے اقدام
کاؤنٹیوں میں پولیس  17محکموں میں شامل ہیں جنہوں نے اس اقدام میں حصہ لیا ہے، جو  20پولیس کے محکمے ان 

بھی فراہم کرتے ہیں جہاں سے نیویارک شہر کے باہر سے ریاست میں تقریباً  کے محکموں کو تربیت اور تکنیکی مدد 
فیصد پرُتشدد اور اسلحے کے جرائم کی رپورٹ کی جاتی ہے۔ ان کاؤنٹیوں میں ڈسٹرکٹ اٹارنی کے دفاتر، شیرف   80

  یں۔کے دفاتر، پروبیشن ڈیپارٹمنٹس اور دیگر شراکت دار بھی اس اقدام کے ذریعے فنڈنگ حاصل کرتے ہ
  

نے نیوبرگ اور یوٹیکا کو ایک نمائشی پروجیکٹ میں حصہ لینے کے لیے منتخب کیا گیا تھا   DCJSمیں،  2016
جس کا مقصد یہ تھا کہ غیر مہلک فائرنگ کی تحقیقات کو مستحکم کیا جائے۔ متاثرہ افراد یا گواہوں کے تعاون سے 

وگوں کی مدد کرنے کے لیے نے اپنے دائرہ اختیار میں ان واقعات کو حل کرنے میں مقامی ل DCJSقطع نظر، 
معاونت فراہم کی تھی۔ ڈسٹرکٹ اٹارنی کے دفاتر کی جانب سے ابتدائی مداخلت کے ساتھ، غیر مہلک فائرنگ کے تمام  
واقعات کی مکمل تحقیقات کرنے کے لیے پرُعزم آبادیاں، شواہد پر مبنی استغاثہ کی کارروائیوں کی حمایت کرتی ہیں۔  

م کیے گئے تھے تاکہ مرحلہ وار تفتیشی کارروائیوں کا خاکہ پیش کیا جا سکے اور اس بات تحریری پروٹوکول بھی قائ
  پر مذاکرات کیے جائیں کہ ہر مرحلے کے لیے کون سے اہلکار ذمہ دار تھے۔

   
John F. Finn  تک کی تحقیقاتی سرگرمیوں اور گرفتاری کے   2019سے  2014انسٹی ٹیوٹ برائے تحفظِ عامہ نے

اعداد و شمار کی تحقیق، جائزہ اور تجزیہ انجام دیا تھا اور نمائش کے آغاز کے بعد کے تین سالوں کے دوران دونوں 
ال کے مقابلے میں، نمایاں طور پر شہروں میں اسلحے سے پاک کرنے کی شرح میں، عمل درآمد سے پہلے کے تین س

فیصد سے  23بہتری آنے کی اطلاع دی تھی۔ غیر مہلک فائرنگ کے لیے یوٹیکا میں اسلحے سے پاک کرنے کی شرح  

فیصد  40فیصد سے بڑھ کر  14فیصد ہو گئی تھی، جب کہ نیوبرگ میں اسلحے سے پاک کرنے کی شرح   36بڑھ کر 
میں  مجرمانہ انصاف کی معلومات کے بینک کے تحقیقی خلاصے ے بارے میںہو گئی، جیسا کہ نمائشی پروجیکٹ ک

  ذکر کیا گیا ہے۔ 
   

"پرُتشدد جرائم سے نمٹنے کی ضرورت کو تسلیم کرنے پر،  نے کہا، John Flynn ایری کاؤنٹی کے ڈسٹرکٹ اٹارنی
میں گورنر کا بے حد شکرگزار ہوں۔ غیر مہلک شوٹنگ کی روک تھام کا یہ اقدام ہماری کمیونٹی کو محفوظ رکھنے  

   کے لیے فائدہ مند ثابت ہو گا۔"
  

"مونرو کاؤنٹی میں، ہمارے پاس قانون نافذ کرنے   نے کہا، Sandra Doorleyمونرو کاؤنٹی کی ڈسٹرکٹ اٹارنی 
والی ایک باہمی تعاون والی ٹیم موجود ہے جو جرائم کو حل کرنے اور کم کرنے کے لیے ثبوت پر مبنی حکمت  

)یعنی اسلحے کے زور پر  GIVEعملیوں کو ترجیح دیتی ہے۔ سب سے کامیاب اور کارآمد اقدامات میں سے ایک اقدام  
اور مونرو کاؤنٹی جرائم کے تجزیہ مرکز کے ذریعے، مونرو کاؤنٹی ڈسٹرکٹ اٹارنی کے  GIVEتشدد کا خاتمہ( ہے۔ 

دفتر اور راچسٹر محکمۂ پولیس کے پاس اٹارنیز اور تفتیش کاروں کی ایک ٹیم موجود ہو گی جس کی بھرپور توجہ  
عزم اور تجربہ کار ٹیم ہماری کمیونٹی میں اسلحے کے تشدد کو کم کرنے کی طرف  غیر مہلک فائرنگ پر ہو گی۔ یہ پرُ

   ایک اگلا قدم ہے۔ اس اہم اقدام کے ذریعے عوامی تحفظ کو ترجیح دینے پر، میں گورنر کی شکر گزار ہوں۔"
  

"میں گورنر کا شکریہ ادا کرنا چاہتا ہوں کہ انہوں   نے کہا، Scott McNamaraاونیڈا کاؤنٹی کے ڈسٹرکٹ اٹارنی 
نے میرے دفتر کے لیے یہ فنڈنگ فراہم کی ہے تاکہ ہماری کمیونٹی میں اسلحے کے تشدد سے نمٹنے میں ہماری مدد  
کی جا سکے۔ یہ گرانٹ ہمارے لیے بہت زیادہ ضروری سامان خریدنا ممکن بنائے گی جو ان مقدمات کی تحقیقات اور 

  ہ کی کارروائی میں مدد فراہم کرے گا۔" استغاث
  

"یہ فنڈنگ ایسے وقت میں آئی ہے جب ہم   نے کہا، Mary Pat Donnellyرینسیلر کاؤنٹی کی ڈسٹرکٹ اٹارنی 
یہ گرانٹ ہمارے دفتر کو اس بات کا موقع فراہم کرے گی کہ   اسلحے کے پرُتشدد جرائم میں اضافہ دیکھ چکے ہیں۔

  عوامی تحفظ کو بہتر بنانے کے لیے ٹرائے شہر محکمۂ پولیس کے ساتھ براہ راست کام جاری رکھا جائے۔"
  

"اکثر غیر مہلک فائرنگ کے واقعات میں،   نے کہا، Robert M. Carneyسٹرکٹ اٹارنیسکینیکٹیڈی کاؤنٹی کے ڈ
  متاثرین تعاون نہیں کرتے اور کام کے زیادہ بوجھ کے شکار تفتیش کار دوسرے کیسوں کی طرف متوجہ ہو جاتے ہیں۔

گورنر کی طرف سے   تفتیش کاروں، جرائم کے تجزیہ کاروں اور استغاثہ کے لیے وقف وسائل فراہم کرنے کے لیے
کیا گیا یہ اقدام، ہمارے لیے ممکن بنائے گا کہ ان میں سے بہت سے جرائم کو حل کیا جائے اور اس عمل میں، ہماری  

یہ مجرمانہ انصاف کا ایک زبردست اقدام ہے، اور اس کی   کمیونٹی سے اسلحے کو اور شوٹرز کو ختم کر دیا جائے۔
  کو سراہتا ہوں۔" Hochulانجام دہی پر میں گورنر 

  
"اسلحے کے احمقانہ تشدد کو ختم کرنے کے لیے، بفلو محکمۂ پولیس  نے کہا، Byron W. Brownبفلو کے میئر 

کا شکریہ ادا کرتا ہوں کہ   Hochul کی جانب سے کمیونٹی کے ساتھ کام اور شراکت داری جاری ہے۔ میں گورنر
دد انہوں نے یہ فنڈنگ فراہم کی ہے جس کے نتیجے میں ہمارے محکمۂ پولیس کو اپنی تفتیشی صلاحیت بڑھانے میں م

اور ان کے پرُعزم عملے کے ساتھ کام کرنے کے منتظر ہیں   John Flynnملے گی۔ ہم ایری کاؤنٹی ڈسٹرکٹ اٹارنی 
تاکہ اپنے رہائشیوں کے لیے عوامی تحفظ کے بہترین نتائج حاصل کرنے کے لیے ان وسائل کو زیادہ سے زیادہ 

  استعمال کیا جا سکے۔"
  

"اسلحے کے تشدد کو روکنے کے بہترین طریقوں میں سے ایک   نے کہا، Malik D. Evansراچسٹر کے میئر 
طریقہ یہ ہے کہ ان لوگوں کو گرفتار کر لیا جائے جو پہلے ہی اسلحے سے تنازعات طے کرنے کی خواہش ظاہر کر  

بہتر بنانے سے زندگیاں   چکے ہیں، لہذا ان افراد کو جلد از جلد تلاش کرنے اور گرفتار کرنے کی تفتیشی صلاحیت کو
کے تعاون کا شکر گزار ہوں،  Kathy Hochulبچانا ممکن ہو گا اور تشدد میں کمی آئے گی۔ میں اس نازک مسئلے پر 

   جس کے نتیجے میں ایک محفوظ، مساوی اور خوشحال راچسٹر بنانے میں ہمیں مدد مل رہی ہے۔"

"جب ہماری کمیونٹیز میں گولیاں چلتی ہیں، تو بےخبر زندگیاں خطرے  نے کہا، Patrick Maddenٹرائے کے میئر 
نے ٹرائے کے شہر کو،  Kathy Hochulسے دوچار ہو جاتی ہیں، یہی وجہ ہے کہ ہم شکر گزار ہیں کہ گورنر 

  اسلحے کے زور پر تشدد کے خاتمے کے اقدام والے فنڈز فراہم کیے ہیں۔ ہمارے شہر کا معاشی مستقبل، عوامی تحفظ
کی اساسی بنیاد پر منحصر ہے، اور یہ فنڈز ٹرائے محکمۂ پولیس کو بااختیار بنائیں گے تاکہ ہماری کمیونٹی میں آتشیں  

  اسلحے کے غیر قانونی استعمال کو روکا جائے اور ہمارے خاندانوں کی حفاظت کی جائے۔"
  

"یوٹیکا شہر اور ریاست نیویارک کی جانب سے یوٹیکا کو مزید   نے کہا، Robert Palmieriیوٹیکا کے میئر 
محفوظ بنانے کے لیے لگن سے کام جاری ہے۔ متاثرین اور ان کے اہل خانہ کا حق ہے کہ اب اس سلسلے کا خاتمہ کیا  

جائے اور ضرورت ہے کہ پرُتشدد مجرموں کو انصاف کے کٹہرے میں لایا جائے۔ اس سال کے شروع میں، یوٹیکا  
نے   شہرپروگرام متعارف کروانے کا اعلان کیا تھا۔ اس SNUGنے مشترکہ طور پر ایک  Hochul ہر اور گورنر ش

درجنوں پول کیمرے، اسلحے کے تشدد کے لیے وقف پولیس افسر کے پانچ نئے عہدے متعارف کروائے ہیں اور تشدد 
کی قیادت میں،  Hochul سے نمٹنے کے لیے کئی دیگر اقدامات بھی لاگو کیے گئے ہیں۔ نیو یارک کی ریاست، گورنر

   لیے کام جاری رکھے گی۔"اور یوٹیکا شہر مل کر ہماری کمیونٹیز کو محفوظ بنانے کے  
  

"جیسا کہ ہم یہاں دیکھ رہے ہیں کہ بفلو میں فائرنگ اور  نے کہا، Joseph A. Gramagliaبفلو پولیس کمشنر 
کی   Hochul پرُتشدد جرائم میں نمایاں کمی آئی ہے، تو ہم بفلو اور پورے نیویارک میں جانیں بچانے کے لیے گورنر

کہ   مسلسل مدد اور عزم کا شکریہ ادا کرتے ہیں۔ یہاں جو فنڈنگ فراہم کی گئی ہے وہ ہمارے محکمے کی مدد کرے گی 
ڈیٹا پر مبنی ثابت شدہ طریقے کو استعمال کرتے ہوئے، ان افراد کو انصاف کے کٹہرے میں لایا جائے جو ہماری  

  کمیونٹی میں اسلحے سے مسلح تشدد کرتے ہیں۔"
  

"پولیس، ڈسٹرکٹ اٹارنی، اور جرائم کے تجزیہ کاروں کے تعاون   نے کہا، David Smithراچسٹر کے پولیس چیف 
نے ہمارے قتل کے زیادہ تر مقدمات کو بند کرنے میں اہم کردار ادا کیا ہے۔ یہ نئی گرانٹ فنڈنگ، غیر مہلک فائرنگ  

لانے کے واقعات کو حل کرنے کے لیے ہماری مشترکہ کوششوں میں اضافہ کرے گی اور ہماری کمیونٹی میں تشدد 
  والوں کو جوابدہ ٹھہرانے کے لیے اہم ہے۔"

  
"ہم ان فنڈز کے لیے گورنر کا شکریہ ادا کرتے ہیں، جس   نے کہا، Eric Cliffordسکینیکٹیڈی کے پولیس چیف 

سے ہمیں غیر مہلک فائرنگ کی تحقیقات اور حل کرنے کے لیے مزید وسائل وقف کرنے میں مدد ملے گی، جس کے 
نتیجے میں اکثر جان لیوا انتقامی کارروائیاں رونما ہوتی ہیں۔ یہ ثبوت پر مبنی کئی طریقوں میں سے ایک طریقہ ہے  

سکینیکٹیڈی محکمۂ پولیس استعمال کر رہا ہے تاکہ جرائم کو کم کیا جائے، تشدد کے سلسلے کی روک تھام کی   جسے
  جائے، عوامی تحفظ کو بہتر بنایا جائے اور زندگیاں بچائی جائیں۔"

  
فنڈنگ   GIVE"ٹرائے محکمۂ پولیس، ریاست نیویارک کے حالیہ   نے کہا، Dan DeWolfٹرائے کے پولیس چیف 

کی طرف سے   DCJSایوارڈ کے ذریعے فراہم کردہ اضافی تعاون کا شکر گزار ہے اور اس کا خیرمقدم کرتا ہے۔ 
فراہم کردہ فنڈنگ کو موجودہ تعلقات کو باضابطہ بنانے اور اہلکاروں کو بالخصوص اسلحے کے تشدد سے متعلقہ  
جرائم کے لیے وقف کرنے کے لیے استعمال کیا جائے گا۔ اس فنڈنگ کے لیے درخواست کی تیاری میں، ہم نے  

س کا جائزہ لینے میں وقت خرچ کیا ہے، اور ہمیں یقین ہے  نیوبرگ اور یوٹیکا میں پہلے سے فنڈ شدہ نمائشی پروجیکٹ
کہ ہماری کمیونٹی میں بھی یہی مثبت اثرات مرتب کیے جا سکتے ہیں۔ یہ نیا پروجیکٹ ہماری عملدرآمد کی موجودہ 
کوششوں کی تکمیل کرے گا۔ ہم نے ملٹی ایجنسی ٹاسک فورسز اور مشترکہ تحقیقات میں اپنی شمولیت کے ذریعے 

مقامی، ریاستی اور وفاقی قانون نافذ کرنے والے شراکت داروں کے ساتھ موجودہ تعلقات کو گہرا کرنے میں   اپنے
پچھلے کئی سال گزارے ہیں۔ ہم اپنی پوری کوششوں کے دوران دارالحکومتی علاقے کے مجرمانہ تجزیہ مرکز کو بھی  

ترکہ مشن میں شراکت دار کے طور پر شامل  مربوط کرتے رہیں گے کیونکہ جب وہ محفوظ کمیونٹیز کے ہمارے مش
ہوتے ہیں تو وہ توانائی کو کئی گنا بڑھانے والے عامل کے طور پر کام کرتے ہیں۔ اسلحے کے تشدد کے خلاف ہماری  
ریاست گیر کمیونٹی کا ردعمل ایک کثیر جہتی مسئلہ ہے جس میں متعدد تنظیموں اور مضامین کو شامل کرنا ضروری  

قوانین کو نافذ کرنے کے اپنے حصے کو تسلیم کرتے ہیں، اور انجام دہی کے لیے پرُعزم ہیں اور ان ہے۔ ہم موجودہ 
افراد کو جوابدہ ٹھہراتے ہیں جو جان بوجھ کر غیر قانونی آتشیں اسلحے سے متعلق لاپرواہی میں ملوث ہیں۔ ہم ان  



ٹی میں مجرمانہ انصاف کی خدمات کی ڈویژن  مسائل پر ریاست نیویارک کی بڑھتی ہوئی توجہ اور اپنی ٹرائے کمیون
  کی جاری سرمایہ کاری کی تعریف کرتے ہیں۔"

  
"تقریباً پانچ سال قبل، نیوبرگ سٹی کے ساتھ، یوٹیکا، ان منتخب   نے کہا، Mark Williamsیوٹیکا کے پولیس چیف  

کردہ اصل میونسپلٹیوں میں سے ایک تھی جو ریاست نیویارک کے مجرمانہ انصاف کی خدمات کے محکمے کی جانب  
سے ایک غیر مہلک شوٹنگ کے تفتیشی پلیٹ فارم کا آغاز کر رہی تھیں۔ اس ابتدائی سلسلے کے دوران ہم نے نہ  

رف اپنی غیر مہلک شوٹنگ سے پاک کرنے کی شرحوں میں بلکہ ان انتہائی مشکل مقدمات کی تفتیش کرنے کی  ص
میں دوبارہ، غیر مہلک پروگرام کے لیے  2023اپنی صلاحیت اور گنجائش میں بھی زبردست اضافہ دیکھا ہے۔ اب، 

DCJS  نیویارک کے بیشتر دائرہ اختیار کی  سے فنڈنگ حاصل کرنے کے لیے، ہم کافی خوش قسمت رہے ہیں۔ ریاست
طرح، ہم نے اسلحے کے تشدد میں اضافہ دیکھا ہے۔ یہ پروگرام بلاشبہ سب سے زیادہ متشدد افراد کے خلاف قانونی  

چارہ جوئی کرنے اور اسلحے کے احمقانہ تشدد کے متاثرین اور خاندانوں کو انصاف دلانے پر توجہ مرکوز کرے گا۔  
کا اس تمام سرمایہ کاری کے لیے شکریہ ادا کرتے ہیں کہ جو انہوں نے اونیڈا کاؤنٹی  DCJS اور Hochul ہم گورنر 

میں کی ہے اور پورے نیویارک کو اپنے شہریوں کے لیے ایک محفوظ جگہ بنانے کے لیے، ان کی شراکت داری کے  
   منتظر ہیں۔"

  
شہروں کا انتخاب شوٹنگ ڈیٹا اور اضافی وسائل کی ضرورت کی بنیاد پر کیا گیا تھا۔ حصہ لینے والوں نے اسٹیک  
ہولڈرز کے ساتھ میٹنگز بلانے کے بعد عمل درآمد کے لیے تحریری منصوبے جمع کروائے تھے، جن میں پولیس 

ے والے علاقائی جرائم کے تجزیہ کے مراکز  کی مالی اعانت سے چلن  DCJSمحکموں، ڈسٹرکٹ اٹارنی کے دفاتر اور 
  کو مدد فراہم کرتے ہیں۔ قانون نافذ کرنے والے اداروں شامل ہیں، جو

   
فنڈنگ حاصل کرنے والا ہر دائرہ اختیار کا علاقہ، یوٹیکا اور نیوبرگ پروجیکٹ پر تحقیقی خلاصے کا جائزہ لے گا؛  

عمل درآمد سے پہلے اور بعد میں غیر مہلک فائرنگ سے متعلق ڈیٹا اکٹھا اور برقرار رکھا جائے گا؛ غیر مہلک  
یری پروٹوکول اور چیک لسٹ تیار کریں گے جو ہر غیر  فائرنگ کے لیے وقف تفتیش کار تفویض کیے جائیں گے؛ تحر

مہلک شوٹنگ کی تحقیقات کے دوران استعمال کی جائیں؛ جو کیسز بند نہ ہوئے ہوں ان کے بارے میں ماہانہ اپ ڈیٹ  
 DCJSفراہم کریں گے اور بند ہونے والے کیسوں کو محدود کرنے اور روکنے والے عوامل کا خاکہ پیش کریں گے؛ 

ص تربیت میں شرکت کریں گے؛ ہر کیس کی تکمیل کے ذریعے گہری ہم آہنگی پیدا کریں گے؛ غیر مہلک  کی مخصو
فائرنگ کے لیے ایک آن کال نائب ڈسٹرکٹ اٹارنی تفویض کیا جائے گا؛ اور ہر کیس کے فیصلوں پر نظر رکھی جائے  

   گی۔
   

ایک کثیر فعلی فوجداری انصاف کی معاون ایجنسی ہے اور اس کی متعدد ذمہ   فوجداری انصاف کی خدمات کی ڈویژن
داریاں ہیں، بشمول قانون نافذ کرنے والے اداروں کو تربیت دینا؛ ریاست بھر میں جرائم کے اعداد و شمار جمع کرنا  

سنبھالنا؛ ریاست نیویارک کی اور ان کا تجزیہ کرنا؛ مجرمانہ تاریخ کی معلومات اور انگلیوں کے نشانات کی فائلوں کو  
پولیس کے ساتھ شراکت میں ریاست کے ڈی این اے ڈیٹا بینک کی انتظامی نگرانی کرنا؛ پروبیشن اور سماجی اصلاحی  
پروگراموں کی فنڈنگ اور نگرانی کرنا؛ وفاقی اور ریاستی فوجداری انصاف کے فنڈز کا انتظام کرنا؛ ریاست بھر میں  

ایجنسیوں کی معاونت کرنا؛ اور ریاست کے جنسی جرائم کے مجرموں کی رجسٹری کا   فوجداری انصاف سے متعلق
   پر فالو کریں۔ فیس بکاور  ٹویٹرانتظام۔ ایجنسی کو 

